
				Kaca iki wis dikorèksi
mung merga ana dhuwite utawa tresna dhu wina.” pituture ibune Bu Hasnah.

Bu Hasnah banjur lunga, dheweke sajak bingung. Esuke, kaya sabendinane, anake Bu Hasnah arep budhal sekolah. Ananging anake kaget banget weruh ibune nggantung ana ing lawang. Bu Hasnah nggantung merga ora kuat anggone mendhem nasibe dhewe. Wis dhuwite ludhes merga sing lanang, anake ora diurusi, dheweke nelangsa, pokoke kabeh kahanan kuwi merga sing lanang. Dheweke pancen ngira yen bojone kuwi tresna temenan, nanging mung tresna dhuwina. Dheweke ora ngira yen merga tresna dhuwina. kuwi bakal nelangsa lan pancen bener pituture ibune, yen tresna dhuwina iku bakal gawe nelangsa ing donya uga ing akerat.

Saiki ibune Bu Hasnah banjur kudu ngurusi putu-putune kang isih cilik-clik. Kanthi rekasa lan nelangsa merga tumindake mantu kang ora guna, mung meres mara tua lan agawe kelara-lara.

“Dasar mantu ora guna, yen aku ngerti wiwit biyen kowe ora tresna tenan marang anakku, lan mung tresna dhuwina alias tresna merga ana dhuwite, wis takpateni wiwit biyen-biyen!” guneme ibune Bu Hasnah.


***

Wilestari, lair ing Purworejo, 28 Asustus 1992, siswa SMK PYKK 1 Wates, Kulon Progo, agama Islam, mapan ing Bugel, Panjatan, Kulon Progo, nduweni kesenengan maca novel.

